Setswana in Afrikaanse skole: skole moet die leiding neem.

Afrikaanse skole behoort die inisiatief om Setswana in praatformaat in al die Afrikaanse skole in te
voer, te neem en uit te bou. Dit gaan Afrikaanse kinders radikaal bemagtig en ‘n toekoms in die
staats- en semi staatsdiens, wat tans klaarbiyklik vir hulle ontoeganklik is, weer open. Dit is maar
een moontlike voordeel. Ek dink nie die noodsaak hieraan hoef gemotiveer te word nie. Talle
persone, wat reeds oor hierdie taalvaardigheid beskik, bevestig dit net altyd aan my.

‘n Boer vertel my ‘n tyd gelede dat hy by die Landbank om hulp aangeklop het. Die Setswana
sprekende bestuurder het hom uitgenooi om Afrikaans te praat maar bygevoeg dat haar Afrikaans
nie so goed is nie en as hy nie omgee nie, sy in Engels sal praat. Haar van het haar Setswana-taal
verwantskap aan hom verklap en hy het geantwoord dat hy voorstel dat hulle eerder in Setswana
kon voortgaan. Haar verbasing oor sy Setswana was so groot dat sy op ‘n stadium ‘n kollega geroep
het om te hoor hoe “ diep Setswana” hy praat. Die sukses was gewaarborg. So kan ons voortgaan
met ander voorbeelde.

Hoe lekker is dit nie ook vir ons om iemand, wat nie klaarblyklik Afrikaans behoort te kan praat nie,
in viot Afrikaans antwoord. Die verengelsingsgoif kan ook so bekamp word.

Dit is myns insiens egter die taak van beheerliggame van Afrikaanse skole en hoofde om hierdie
inisiatief te neem en/of uit te brei. Wat nodig is, is ‘n praat-Setswana en nie net ‘n klompie
woordeskat nie. Beheerliggame huur toepaslik bekwame onderwysers in om in bepaalde behoeftes
te voldoen. Miskien kan beheerliggame geskikte onderwysers, wat Setswana in praatformaat aan
leerders kan leer, vir ‘n aantal ure per week in huur. Benewens die praatformaat kan leerders, wat
‘n goeie taalaanleg het, natuurlik dit vanaf ‘'n senior fase na keuse as vak ook neem.

Kom laat ons Afrikaanse skole in die verband die voorbeeld stel. Ons is altyd op die agtervoet en
kom ons kom op die voorvoet: laat ons pro-aktief en nie re-aktief oor hierdie belangrike saak wees
nie.

